
B e at M anets ch

emprem maletg

Ei era ina gada ina scua ...



Cara lectura
Car lectur

Da Tei hai jeu patertgau las gadas rimnond las contribuziuns
per queilschi e las gadas ch'jeu hai dumandau: Tgei pomaiin-
teressescha Tei? Forsa tut quellas caussas bein etichetablas:
las grondas damondas dalla veta, ils nunsurveseivels pro-
gress, ils inquietonts process, I'impurtontissima economia,
la tschuffa politica ni forsa tuttina plitost la vera erotica? Ton-
tas damondas. Mo Ti, has cuschiu. Jeu vi dir aviartamein, jeu
sun magari staus trumpaus da Tiu quescher, e sch'jeu vess
buca pli bugen Tei che tut quels analfabets maldulai, vess jeu
tratg tut da leu vi. Beinsavend denton che Ti eis atgnamein
in bien schani, sco in scribent a mi fetg car ha giu detg inaga-
da, empau «subversivsy, in revoluzionari privat, in carstgaun
critic, ponderau e mudest, hai jeu tehiu stendiu.

Alla tscherca da temas, auturas ed auturs per Tei hai jeu
spert anflau dapli che sminau. Las ureglias allertas, ils bein-
manegiai cussegls ed oravontut igl entusiassem da contribu-
ir han fatg plascher. E lu hai jeu giu il cletg dad anflar en Beat
Manetsch in bien amitg e collaboratur. Nossas uras per igl
Ischi ein stadas bialas e savens legras.

Sperond che quei ressorti digl Ischi e che Ti anflies la liungu-
riala da guder el, salidel jeu Tei
amicablamein

Jom g

p.s.: Sco Ti has forsa viu, ei igl Ischi 89 empau pli gronds che
quels d'avon. Fai schi bien e di als collecziunaders da nossa
periodicach'els dueigien leger bein avon che disfar lur cruna
da cudischs.

